
ElT SÆRPREGA INNSLAG I HAUGESUNDS NÆRINGSLIV: 

A. LANDROGS 

ORGELFABRIK 

Om orgelbyggarane Andreas og Ole Landrog 

Blant dei mange handverksbedriftene som har funnest i Haugesund, finn vi 
også A. Landrogs Orgelfabrik, som gjorde seg sterkt gjeldande, sær leg på Sør­
og Vestlandet. Det er verd å merka seg at dette tok til i eit av Norges mest 
orgelfattige strak, der stimulansen til å utdanna seg i ei slik retning var 
minimal. 

Denne artikkelen er skriven på grunnlag av dei papira som er igjen etter 
firmaet og som nå er i familiens eige, videre etter samtalar og korrespondanse 
med fru Lilly Mathiesen, Haugesund, fru Berthine Landrog, Stavanger, og 
orgelreparatør Henning Rochow I vers, Bergen, som eg takkar for all hjelp. 
Vidare har eg brukt eit intervju med Andreas og Ole Landrog i Haugesunds 
Avis frå 7.8. 1937 og elles diverse orgelhistorisk og lokalhistorisk litteratur. 

Opptakten 
Grunnleggaren av firmaet, Andreas Landrog, blei fødd i Haugesund den 1 6. 
september 1877. Faren, Ole, var frå garden Landrog i Nedstrand og hadde 
slått seg ned i Haugesund som byggmester og snekker. Der hadde han ry som 
ein ualminneleg dugande fagmann. 

I faren sin verkstad fekk Andreas sin grunn1eggande kjennskap til trevirke 
og snekkerverktøy, og sitt første sjølvstendige snekkerarbeid gjorde han alle­
reide som gut unge. Ein snekkersvenn hadde nærast i spøk bedt han om å laga 
ein fiolin, og dette gjorde guten! Til si store glede opplevde han også at den 
internasjonalt kjende fiolinisten Arve Arvesen brukte instrumentet under ein 
konsert i Håndverkerlokalet. 

På denne tida begynte han også å fingra litt med instrumentet som stod 
i Skåre kyr kje. Dette var ikkje noko pipeorgel, men truleg det harmoniet som 
gullsmed Hartvig Jeppesen lånte ut til kyrkja i 1863. Dette og andre harmo­
nier han sikkert også har sett, kopierte Andreas Landrog, og det ser ut til at 
han alt tidleg har bygd fleire instrument av dette slaget. 

Andreas Landrog. 

(Foto utlånt av fru Lilly 
Mathiesen) 

Enda meir oppsiktsvekkande er det at han i 1899 inngår kontrakt med 
Haugesund metodistmenighet om levering av pipeorgel til menigheten sitt ka­
pell. Av kontrakten ser det ut til at instrumentet var ferdig på dette tidspunk­
tet, slik at menigheten visste kva dei kjøpte. Dette var byens første pipeorgel. 

Kor Andreas Landrog fekk ideen til å bygga eit pipeorgel frå, er uvisst. I 
distriktet fan test det to kyrkjer med orgel. Begge var på Karmøy, og den eine 
var endatil ikkje så langt unna: Avaldsnes kyrkje fekk orgel frå Jørgen Fil­
tvedt i 1885. Andreas Landrog har heilt sikkert vare og sett på dette instru­
mentet. Eit orgel av ein litt annan konstruksjon blei bygd til Falnes kyrkje 
av Olsen & Jørgensens Orgelfabrik i 1896. Her kan Andreas ha følgt med un­
der montasjen. 

Læreår 
For alvor blei vel likevel orgelinteressa til den unge Andreas vekt da orgel­
fabrikken No reg i Sandnes sette opp det store orglet i den nye V år Frelsers 
kyr kje i Haugesund. Instrumentet var ferdig i 190 l. Her blei Andreas Lan­
drog engasjert til å vera med under arbeidet, etter at ein av snekkerane hadde 
ramla ned frå eit stillas og ein trengte ein mann i staden. 

Orgelfabrikken Noreg blei starta i Sandnes av den tyske orgelbyggaren 
Schwartz, organist Olaf Paulus og snekkermester og musikkhandlar Theodor 
Thorsen i fellesskap i 1898, men eksisterte visstnok bare ein fire års tid. Av 
dei instrumenta denne fabrikken bygde, var nok Vår Frelsers-orglet det abso­
lutt største med sine 30 stemmer. 

Orgelbyggar Schwartz hadde gode evner som læremester, og Andreas Lan­
drog sitt orgel til Torvastad kyrkje blei til etter dette. 

I 1902, same året som Torvastad-orglet stod ferdig, reiste han til Amerika 
for første gong. Her fekk han tilsetting i Hutchings Organcompany og må ha 
opparbeidd seg ein god posisjon i firmaet, da han, som den oppfinnsame 
mann han var, også fekk innført forbetringar i produksjonen. Men framfor 
alt har han nok sjølv lært å setta pris på amerikansk orgelstil. 

I orgelbyggar Schwartz har Landrog heilt sikkert møtt ein representant for 
den tysk-romantiske orgelstilen, som ved århundreskiftet hadde kjegleladen, 
oftast også med pneumatisk spele- og registreringsfunksjon, som viktigaste 
tekniske kjennemerke. Denne stilen har Landrog også møtt i Falnes-orglet, 
om han var der, om enn med mekanisk funksjon. 

Siktemålet med amerikaopphaldet, skriv Landrog seinare i ein reklame­
trykksak, var at sætte sig ind i de nyeste og bedste systemer dersteds paa or­
ge/bygningens omraade. Og at han har brukt det han har lært i eigne orgel, 
finn vi eit vitnesbyrd om i dei trykte kontraktformulara han brukte, der det 
i §2 beiter at Orgelet bygges pneumatisk efter nyeste amerikanske System 
med Magasinbælg samt Regulator for at forebygge Vindstød. 

Det pneumatiske systemet, d. v .s at impulsane frå spelepulten til vindladene 
under pipene blir overført ved hjelp av komprimert luft i trange blyrør, hadde 
Landrog kanskje møtt allereide hos Schwartz. Det amerikanske System går 
på ein ny type utstrømspneumatikk, som ennå ikkje var tatt i bruk i Tysk­
land, og på den såkalla rooseveltladen, som blei oppfunnen i Amerika kring 
århundresskiftet. 

Kjegleladen og rooseveltladen har i prinsippet visse felles drag, men roose­
veltladen, saman med sin seinare, tyske slektning taskeladen, lagar mindre 
støy under spelet p.g.a. ein meir komplisert konstruksjon. Til gjengjeld har 
kjegleladen vist seg å vera meir påliteleg og robust i det lange løp. Men alle 
desse ladetypane var konstruert med dette for auge at kvar enkelt pipe under 
alle forhold skulle få den nøyaktige mengden speleluft. For å oppnå ei perfekt 
vindfordeling er også ei perfekt vindforsyning vesentleg, og det ser vi også av 
kontraktformulara til Landrog, der han gjer greie for kva han gjer for at fore­
bygge Vindstød. 

· Heile den tekniske oppbygginga av instrumentet skal tena eit musikalsk 
mål: Orglet skal klinga vakkert etter si tids smak og vera praktisk og godt å 
spela på for organisten. Vedrørande den musikalske Effekt forpliktar Lan­
drog seg i kontraktformulara til at give ethvert Register den karakteristiske 
lntonation og det hele den Kraft og Tonefylde, som svarer til Dispositionens 
Omfang. Dette var det progammet Andreas Landrog gjekk til gjerninga med 
etter læreåra sine i Amerika. 

Orgelproduksjon i med- og motgang 
I 1904 kom Andreas Landrog tilbake frå Amerika. Orgelfabrikken tok til i 
faren sin 2-etasjes murbygning i Strandgata 112b, som blei oppmålt og over­
dratt til Andreas den 16. september dette året. 

Strandgt. 6 9. (Foto utlånt av fru Lilly Mathiesen) 

Det tok litt tid før orgeloppdraga begynte å komma, men firmaet blei også 
drive som trevarefabrikk, og det ser heile tida ut som om orgelproduksjon al­
ternerte med levering av dører, vindu og finare innreiingar til nye hus. 

I mars 1906 blir det første orglet levert, og dermed brakar det laus. Etter 
få år var den første fabrikkbygninga blitt for lita, og i 1 909 måtte Landrog 
gå til oppføring av ei ny, 3-etasjes murbygning med eit grunnareal på 200m2 

lenger sør, i Strandgata 69. Seinare blei også denne for lita, slik at det på ei 
tilstøytande tomt på 465m2 måtte oppførast maskin- og monteringssal. Den 
blei liggande der KFUM er i dag, i Haraldsgata 70. I tillegg hadde Landrog 
piano- og harmoniumlager i det som den gongen var Haraldsgata 52, men 
som i dag er 116, der også familien budde til 191 O. 

Også når det galdt arbeidskraft, ekspanderte fabrikken i denne tida. Våren 
1912 blei organist Lars Heggen (1877-1976) tilsett som konsulent og forret­
ningførar, og frå slutten av 1912 er også den tyske orgelbyggaren Heinrich 
Ivers (1884-1968) nemnt i firmaet sine papir. 

Heinrich Ivers hadde tidlegare vore tilsett i orgelfabrikken Noreg, og Lan­
drog og I vers kan difor ha lært kvarandre å kjenna under montasjen av orglet 
i Vår Frelsers kyrkje. Seinare hadde Ivers arbeidd hos framståande tyske, 
danske og spanske orgelbyggarar og var difor ein stor fagleg ressurs hos Lan­
drog. Dei to samarbeidde også om forbetringar av dei arbeidsteikningane 
Landrog hadde med seg frå Amerika, og Ivers stod også som leiar av orgel­
montasjene rundt i kyrkjene ut 1915. Deretter starta Heggen og I vers sitt eige 
orgelfirma i Haugesund. 

Frå 1916 overtok ein svensk orgelbyggar C.A. Lund som montasjeleiar. 
Dette dreier seg truleg om Carl Axel Lund (1856-1925), som Landrog kan 
ha treft i Amerika. I 1921 overtok tydelegvis Andreas Landrog sjølv leiinga 
av montasjearbeidet. 

Sonen Ole, fødd 29. august 1898, kom også med i orgelfabrikken i desse 
åra, da han overtok forretningsførselen frå 191 7. 

Haraldsgt. 52, i dag ll6. (Foto utlånt av fru Lilly Mathiesen) 

83 



Kontoret i Strandgt. 69. 

Ole Landrog. 

(Foto utlånt av fru Lilly 
'Mathiesen) 

Frå venstre: Lars Heggen, Andreas Landrog, Anna Landrog, gift Kvindesland. 

Verkstaden i Strandgt. 69. 
Frå venstre: Ole Klungland, Lars Heggen, Johannes Halvorsen, Andreas Landrog, 
Enok H Alne, Gravdal, Rabbi Abbleth, Eide. 

(Foto utlånt av fru Lilly Mathiesen) 

Verkstaden i Strandgt. 69. 

Frå venstre: Gravdal, Enok H Alne, Johannes Halvorsen, Lars Heggen, Andreas Landrog, 
Ole Klungland, Eide, Heinrich !vers, Rabbi Abbleth. 

Elles var følgande arbeidarar hos Landrog i denne tida: Ole Klungland 
dreiv med orgelpiper og andre deler, Johannes Halvorsen var finsnekker og 
arbeidde med polering og utsmykking, Robbi (Robert?) Abbleth var finsnek­
ker og En ok Alne maskinsnekker. Som maskinarbeidar dreiv ein mann ved 
namn Gravdal, og ein Falkeid kjørte material til fabrikken og hadde tilsyn 
med tørkehallen. Treskjerar Eide var ikkje fast tilsett, men kom når det var 
bruk for fint treskjerararbeid. Han var ualminnelig dyktig. Risset og skar ut 
direkte fra materialet de fines(e utskjæringer, fortel fru Lilly Mathiesen. 

A. Landrogs orgelfabrik leverer nu orgler i alle størrelser fra smaa hus­
orgler til de største kirkeorgler og bestillingerne indløber fortere end der kan 
leveres, kan ein lesa på firmaets reklametrykksak, som sannsynlegvis er skri­
ven nettopp i denne blomstringstida, då produksjonen vaks år for år til ein 
topp med 5 og 6 orgel årleg i 1914 og - 15. Antal produserte orgelstemmer 
nådde også ein topp desse åra med 42 og 39 mot maksimalt 24 åra før. Enda­
til frå Russland og Sør-Afrika skal det ha komme forespørslar til Landrog. 

Frå 1916 går det markert nedover igjen, men problemet er ikkje i første 
omgang svikt i ordretilgangen. Frå slutten av november 1915 til slutten av 
januar 19 16 teiknar Landrog kontrakt på levering av fire orgel, der dei tre 
første er berekna levert 5-6 månader seinare. Vedrørande det fjerde orglet 
er han forsiktigare, det lovar han ferdig 8-9 månader seinare med forbehold 
paa grund av at der kan indtræde vanskeligheder for at skaffe Raamaterialer. 
Desse vanskane har openbart intreft, for ingen av desse instrumenta blei le­
vert før 1919 og -20. I 1917 og - 18 blei det ikkje bygd orgel i det heile. 

Landrog ser også ut til å ha blitt meir avhengig av importerte orgeldelar 
etterkvart. I ei handskriven opusliste mellom firmaets papir er det i margen 
utfor fire orgel levert frå 1919 av, notert namnet til tyske orgelfabrikkar. Og­
så om orglet til Alversund kyrkje, levert på same tid, beiter det at det var et 
tysk fabrikat. Ein slik import av orgeldelar, evt. heile instrument, frå spesial­
fabrikkar i Tyskland har elles vore alminneleg for mange norsk orgelfirma 
gjennom heile dette hundreåret. T.d. baserte Heggen & /vers si verksemd ute­
lukkande på ein slik import. 

Verken i 1923 eller -24 blei det bygd kyrkjeorgel, og dermed måtte verk­
semda innstilla. Fabrikken var blitt for stor, vi drev jo også den gang trevare­
fabrikk, og da de dårlige tidene kom, måtte vi gi opp, foi:talde Ole Landrog 
til Haugesunds A vis i 1937. Opp- og nedgangstida i orgel produksjonen fall 
saman med konjunktursvingingane under og etter jobbetida kring l .  Verds­
krigen. Da økonomien blei knapp, hadde folk ikkje lenger råd til å utrusta 
kyrkjene med nye og kostbare instrument eller heimane med harmonier eller 
ptano. 

Nytt amerikaopphald 
Dermed blei det amerikatur igjen, og denne gongen reiste både far og son. 
Begge blei tilsette i det kjende Skinner Organ Company og drygt halvtanna 
år seinare i Welte. Ein artikkel i tidsskiftet The American Organist, gjengitt 
i bedriftsavisa Welte Organ Tone, fortel i 1926 at A. Landrog, former/y wtth 
Hutchings and Skinner and operating his own factory in Norway, is head 

wood pipe maker. Det betydde at han var ansvarleg for framstillinga av trepi­
per, noko det heilt sikkert gjekk med ein del av, da storleiken på dei større 
orgla i Amerika på den tid låg mellom l 00 og 200 stemmer. Til samanlikning 
kan det nemnast at dagens orgel i Vår Frelsers kyrkje i Haugesund har 50 
stemmer og er dermed eit stort orgel etter moderne målestokk. 

I 1933 kom Andreas Landrog tilbake til Haugesund. Sonen Ole blei der 
borte enda eit par år, da han frå 1932 hadde ei viktig stilling som General 
Superintendent and layout man of the Factory i orgelfirmaet Ochs Brothers. 
I ein attest derifrå blir Ole Landrog omtalt i rosande ordelag som a master 
machine hand, he can be placed in an y department of organ building, his 
knowledge in electric organs is high/y recommended by us. 

Under det siste amerikaopphaldet har Andreas og Ole Landrog for alvor 
.støtt på den elektriske overføringa frå spelepulten til vindladene. Særleg vir­
kar det som om det var Ole Landrog som arbeidde med elektrisk overføring 
av spele- og registreringsimpulsane. Andreas, som var tidleg ute med bruk av 
12neumatikk her til lands, og da av ein særs avansert type, var ikkje tilsvaran­
de med på notene da elektrisiteten gjorde sitt inntog i orgel bygginga. Kanskje 
har han følt at det heile blei for teknisk og for lite handverksmessig ved denne 
nyvmmnga. 

Forsøk på reetablering 
Etter at både far og son var tilbake igjen i Haugesund, var det tanken å gjen­
oppta orgelproduksjonen, men truleg hadde dei vare borte frå marknaden for 
lenge. I den grad det var etterspørsel etter nye orgel, var marknaden dominert 
av dei etablerte orgelfabrikkane, og da i særlig grad av den store JH Jørgen­
sen Orge/fabrik i Oslo, men også av Brødrene Torkildsen i Trøndelag og Heg­
gen & !vers, som på dette tidspunktet var flytt frå Haugesund til Bergen. I 
tillegg hadde ein del utanlandske firma mange oppdrag i Norge. 

Frå Landrog kom det bare eit par mindre orgel i denne tida, begge pneuma­
tiske. Da var det nesten l O år sida den elektriske funksjonen var introdusert 
i Norge og i norsk orgelbygging. Elles var det orgelvedlikehald Andreas og 
Ole Landrog dreiv med ved sida av fabrikasjon av dører og vinduer. 

Den 13. november 1940 døde Andreas Landrog, og dermed var det ein kan 
kalla den seinromantiske epoken i orgelfabrikken si historie over. 

Ny aktivitet 
Etter at faren var gått bort, heldt Ole Landrog fram med vedlikehaldet som 
før. 

Først i 1954 blei det på ny montert eit Landrog-orgel, det var orglet i Sauda 
kyrkje. Seinare skulle det komma fleire. I alt kom Ole Landrog til å levera 
6 orgel, medrekna den gjennomgripande ombygginga og utvidinga av orglet 
i St. Johannes kyrkje i Stavanger. 

Ut over dette foretok han større ombyggingar på ei rekke instrument, der 
den pneumatiske funksjonen blei ombytt med elektrisk, og/eller gamle 

roosevelt- eller taskelader bytt ut med nytt kjeglelader. Ole Landrog ser ut 
til å ha bestilt alle orgeldelar frå spesialfabrikkar i Tyskland. 

Saman med Ole Landrog arbeidde Paul Kristiansen under monteringa av 
instrumenta. Også Anders Jønson arbeidde ei tid i fabrikken. 

Ole Landrog døde den 12. september 1970, men var aktiv med 
vedlikehaldsarbeid til det siste. Da han døde skulle han til å ta fatt på orglet 
i V år Frelsers kyr kje i Haugesund, og han låg i forhandlingar om nytt instru­
ment til den nye frikyrkja i Kristiansand. 

Vurdering av instrumenta 
Vi har sett at Andreas Landrog henta sine stilistiske ideal vedrørande teknikk 
og klang i Amerika. Instrumenta hadde ein for si tid avansert konstruksjon 
med rooseveltlader og utstrømspneumatikk, som Landrog og Ivers arbeidde 
på for å forbetra. Forbetringane har truleg dreid seg om tilpassing av dei ame­
rikanske konstruksjonane til det norske klimaet. Dei attestane Landrog inn­
henta på instrumenta sine, både da dei var nye og etter at dei hadde vore i 
bruk ei tid, viser at han la stor vekt på at dei skulle funksjonera sikkert både 
i regn og tørke, sommar som vinter. Attestane viser også at han lykkast godt 
i dette. 

Landrog gav instrumenta sine ein fyldig, forholdsvis mørk og tung klang­
karakter, i pakt med eit sterkt seinromantisk klangideal. Derimot la han lita 
vekt på instrumenta sin dynamiske muligheter, slik dei seinromantiske orgel­
byggarane vanlegvis gjorde. Det dynamiske forholdet stemmene imellom vir­
kar difor vilkårleg, og nesten alle instrumenta hans var uten svell. Derimot 
ser det ut til at han har lagt stor vekt på stemmegruppene sin skilnad i klang­
karakter. Prinsipalane er såleis kraftige og bastante, gedaktar og fløyter svært 
mørke og runde og strykarane intenst overtonerike. 

Andreas Landrog sine muligheter for å få realisera amerikanske ideal på 
det klanglege området, var sterkt avgrensa av at dei instrumenta han bygde 
her i landet, aldri kom nær den storleiken som var vanleg i Amerika. Til gjen­
gjeld utvikla Landrog ein orgeltype som på ein svært økonomisk måte tilgo­
desåg dei behova som låg føre i ei norsk gudstjeneste, dei avgrensa mulighete­
ne mange landsens organistar hadde til å dra nytte av eit velutstyrt orgel, og 
dei klanglege effektane som var populære i samtida. 

Endatil svært små orgel kunne Landrog bygga med to manual. Dette med­
fører at kvart manual eigentleg blir ufullstendig, klangleg sett, men denne 
ulempen avhjelper ein ved det obligatoriske manualkoppelet. Den store forde­
len ved systemet er at organisten kan skifta frå ein svak klang, t.d. ved salme­
forspel, og over til ein kraftigare klang,t.d. ved sjølve salmespelet, bare ved 
å flytta hendene frå Il. til I. manual, utan å røra registervippene. 

Få av instrumenta til Landrog har sjøvstendig 16'-stemme i pedal, sjølv 
blant instrument med to manual. I staden har dei ein Bardun 16' i I. manual 
og eit bordunkoppel som gjer at stemmen kan spelast separat i pedal. Dermed 
har ein spart pengane til ein sjølvstendig pedalstemme, som mange !andens 
organistar ikkje var opplært til å bruka, samtidig som ein har fått dobbel nyt­
te av ein enkelt stemme. 

88 



Orgelet i Amfi kyrkje. Bygget i 191 O. (Foto: Riksantikvaren) 

Mange av Landrogs små orgel har ein Celeste 8', ein stemme som gir ein 
svak, «himmelsk» sveveklang og difor er ein vakker og populær effekt, men 
ikkje hører til dei vesentlege stemmene i eit orgel. Landrog har likevel priori­
tert denne effekten forholdsvis høgt. 

Følgande fire orgel gir eksempel på Landrogs disposisjonspraksis: 

Åmli k. 
1910 

Kvinnherad k. Alversund k. 
1914 1919 

l. manual (C - P"): 
Prinsipal 8' Bordun 16' 
Gamba 8' Principal 8' 
Gedakt 8' Aeoline 8' 
Rørfløite 8' Celeste 8' 
Celeste 8' Il Oktav 4' 
Octav 4' Trompet 8' 
Fløite 4' 

Il. manual (C - P"): 

Pedal (C - d'): 
Subas 16' 

Koppel: 

Kollektiv: 
Tutti 
Forte 
Piano 

Gamba 8' 
Gedacht 8' 
Fløite 4' 

Manual-Koppel 
Oktav-Koppel I 
Bordun-Koppel 
Pedal-Koppel I 

Fuldt værk 
Mezzo forte 
Piano 

Bordun 16' 
Principal 8' 
Salisional 8' 
Celeste 8' 
Oktav 4' 

Gamba 8' 
Gedakt 8' 

Manual-Koppel 
Oktav-Koppel I 
Pedal-Koppel I 

Fuldt værk 
Piano 
Utløser 

Dale k. 
1922 

Principal 8' 
Fløite 8' 
Viola di Gamba 8' 
Oktav 4' 

Salicional 8' 
Gedakt 8' 
Fløite dolce 4' 

Subbass 16' 
Violincello 8' 
(transmisjon) 

Manualkoppel 
Superkappel I 
Subkoppel Il-I 
Pedalkoppel Il 

Tutti 
Forte 
Piano 
Utløser 

Instrumenta blei med få og små unntak svært godt mottatt i si samtid. Typisk 
i så måte er det som Lars Heggen- før han blei tilsett hos Landrog - skreiv 
om orglet til Ølen kyrkje: 

Intonasjonen er særdeles karakteristisk; Stemmene har en blød og behagelig 
- men tillige fyldig Klang. 
I Forhold til Dispositionen har Orgelet et kraftigt Tutti, uden at være skrig­
ende. Tonen kommer præcis og spillemaaden er særdeles let og behagelig. 
I det hele gjør Orgelet- der er efter nyeste og bedste amerikanske System 
- Indtryk af, at være et særdeles fint og godt instrument, og at alt Arbeide 
er udført nøiagtig og samvittighedsfuldt. 

Utviklingen i norsk og nordeuropeisk orgelbygging etter seinromantikken 
gjeninnfører ein del typisk klassiske drag i orgelklangen ved å laga disposisjo­
nar med lysare klanglege element. På det tekniske området tar ein derimot 
vare på dei drag som romantikken og seinromantikken har tilført instrumen­
ta. Likefullt blir gjerne perioden kalla for neoklassismen. 

I Ole Landrogs instrument er dei neoklassiske draga tydelege. I motsetnad 
til faren gjorde han bruk av kjegleladen, som han meinte var den beste etter 
at ein var begynt å fyra meir intensivt i norsk kyrkjer om vinteren, og i sein­
romantisk ånd avstår han frå å bruka mekanisk spele- og registreringsfunk­
sjon og bruker i staden den elektriske. Disposisjonane er rikt utstyrt med lyse 
registerrekker, og intonasjonen er også mykje lysare enn hos faren. 

Mot slutten av 1950-åra begynte ein her til lands, slik ein lenge hadde gjort 
i t.d. Danmark, å bygga mekaniske sløyfeladeorgel etter dei før-romantiske 
prinsippa, men Ole Landrog gjekk aldri inn på dette. Hans orgeltype forblei 
prega av den gradvise utviklinga ut gjennom århundret, utan det klare brotet 
med denne tradisjonen som mange andre let seg inn på. 

Også som menneske var orgelbyggarane Andreas og Ole Landrog godt likt 
og hadde stor tillit i faglege og forretningsmessige saker. Organist Mathias 
Folgerø gav nok uttrykk for ei utbreidd oppfatning da han i 1938 skreiv følg­
ande om dei: 

De er meget dyktige fagfolk som utfører sit arbeide førsteklasses og har dessu­
ten den store fordel at de er helt igjennem ærlige mennesker som organist og 
menighetsråd fuldt ut kan stole på. 

V erkoversikt 
Følgande liste er ein oversikt over dei arbeida ein kjenner til frå A. Landrogs 
Orgelfabrik og er truleg fullstendig når det gjeld· større oppgåver. 

Arb. ferdig: Stad: Stemmer/manual: 
1899 Nybygg Haugesund metodistk. 3/I 
1902 « Torvastad k., Karmøy 4/I 

Mars 1906 « Valle k., Lindesnes 9/11 
Novemb. « Hisøy k. (fullført etter orgel-

byggar Brynhildsruds død) 15/11 
1907 « Nedstrand k., Tysvær 7/I 

Arb. ferdig: Stad: Stemmer/manual: 
Septem. 1907 Nybygg Gjerstad k. 10/11 
Før 1908 Stemt 2 gonger Immanuelsk., Halden 
Mai « Nybygg Skåre k., Haugesund 8/11 
Desemb. « (( Manger k., Radøy 9/11 
August 1909 « Holmedal k., Kvinnherad 5/1 
Oktober (( (( Ølen k. 5/1 
Våren 19 10 (( Åmli k. 8/1 
Septem. (( (( Hjelmeland k. 5/1 
Haus ten (( (( Kvinesdal k. 611 
19 1 O el. - 1 1  Rep. etter lyn-

nedslag Valle k., Lindesnes 
Haus ten 19 1 1  Ombygging Vår Frelsers k., Haugesund 
Pinse 19 12 Nybygg Bakke k., Flekkefjord 4/1 
Juli (( (( Masfjorden k. 5/1 
Oktober (( « Vingelen k., Tolga 6/1 
Desemb. (( (( Vestre Vikebygd k., Sveio 7/11 
April 19 13 (( Stavanger metodistk. 8/11 
Sommar (( (( Sæbø k., Radøy 7/11 
August (( (( Dale k., Luster 6/1 
Februar 19 14 (( Kvinnherad k. 9/11 
Mai (( N yb./ombygging Brevik k. 14/11 
Juli (( Nybygg Bremanger k. 7/11 
Septem. (( (( Kristiansand frik. 8/11 
Desemb. (( (( Uskedal k., Kvinnherad 4/1 
Februar 19 15 (( Uggdal k., Tysnes 1 1/11 
Mars (( (( Gaupne k., Luster 4/1 
April (( (( Gjerstad k., Osterøy 7/1 
Juni (( (( Tysvær k. 5/1 
Juli (( (( Hatlestrand k., Kvinnherad 3/1 

(( Reparasjon Sæbø k., Radøy 
Desemb. (( Nybygg Hordabø k., Radøy 9/11 
April 1916 (( Førdesfjorden k., Tysvær 5/1 
Juni (( (( Strand k. 7/1 
Septem. 19 19 (( Alversund k., Lindås 7/11 
Novemb. (( (( Iveland k. 4/1 
Desemb. (( (( Årdal k., Hjelmeland 5/1 
Juni 1920 (( Ferkingstad k., Karmøy 5/1 
August (( « Riska k., Sandnes 9/11 
Juni 192 1 « Fister k., Hjelmeland 5/1 
Oktober « (( Nærøy 6/1 
Mai 1922 « Dale k., Fjaler 8/11 
Septem. 1937 « Austre Vikebygd k., Ølen 7/11 
Før 1938 Rep. og stemt Avaldsnes k., Karmøy 

(( (( Rep. og stemt Haugesund metodistk. 
(( « Rep. og stemt Skåre k., Haugesund 

Arb. ferdig: Stad: Stemmer/manual: 
Frå 1.1. 1938 Tilsyn Vår Frelsers k., Haugesund 
Oktober « Nybygg Vårenes kpl., Tysvær 3/1 
April 1954 « Sauda k. 27/11 
Mai 1955 « Forsand k. 12/ 
April 1959 « Sandeid k. Vindafjord 12/ 
Omkring 1960 Ombygging Torvastad k., Karmøy 
Septem. 1960 Nybygg Orre k., Kl�pp 12/ 
Novemb. « Ombygging/mont. Sauda kpl. (Torvastad k. sitt 

gamle orgel 4/1 
Mars 1963 Ombygging og 

utviding St. Johannes k., Stavanger 28/11 
Juli 1964 Ombygging Førdesfjorden k., Tysvær 
Desemb. « « Gjesdal k. 
Februar 1965 Nybygg Solborg Folkehøgskole, Stavanger l 0/11 

« Utviding Førdesfjorden k., Tysvær +11 
April 1966 Omb. og- utviding Årdal k., Hjelmeland +21 
August « Ombygging Vats k., Vindafjord 
Septem. « Reparert, stemt Sola k. 
Oktober « Ombygging l .  del Avaldsnes k., Karmøy 
April 1967 Omb. og utviding Hjelmeland k. +Il 
Oktober « Utviding Vårenes kpl., Tysvær +11 
Påske 1968 Ombygging 2. del Avaldsnes k., Karmøy 
August « Ombygging l .  del Valle k. 
Mai 1969 Ombygging 2. del Valle k. 

